REZIME RADA

Osnovne značajke biomase kao energenta jednake su kao i kod svakog drugog goriva: hemijski sastav, ogrijevna vrijednost, temperatura izgaranja i fizikalna svojstva.

U ovom radu, kao jedan od ciljeva istraživanja, predstavljene su tehnologije pretvorbe energije biomase u toplotnu i električnu energiju. Analizirana su postrojenja koja koristeći primarni energent (jedan od tih može biti i biomasa, čime se želi naglasiti aplikativnost ovoga kod nas još uvijek podcijenjenog energenta) istovremeno proizvode toplotnu i električnu energiju. Ta postrojenja koriste različite tehnologije i termo-dinamičke procese, kao što su Carnot-rankin-ov ciklus, zatim organski Rankinov ciklus, turbinski ciklus vrućeg gasa (turbinski ciklus indirektnog gasa) i Cheng-ov ciklus. S njima u vezi prikazani su i analizirani parno vijčani tip mašine, Stirling-ov motor i mikroturbine. Za svaku od ovih tehnologija i mašina utvrđene su dobre i loše strane pretvorbi jednog energetskog vida u drugi, te mogućnost upotrebe i današnji tržišni status. 

Izvršena je analiza energetskog potencijala biomase na području Tuzlanskog kantona u vidu šumskog i drvoprerađivačkog otpada. Utvrđen je značajan potencijal, koji može doprinijeti poboljšanju ekonomske slike ovog područja BiH.

Također, promovisan je analitički metod uz pomoć besplatnog softwera RETScreen kao alatom za potporu procesa odlučivanja kod implementacije CHP projekata.

